Roedd 'Gloria' eisiau cefnogaeth gan Eiriolwr gan na chafodd ei merch le yn yr ysgol o’i dewis. Doedd Gloria ddim yn gwybod beth oedd y broses o ran apelio yn erbyn penderfyniad yr Awdurdod Lleol a doedd ganddi ddim mo’r hyder i wneud hynny ar ei phen ei hun. 
Gweithiodd Eiriolwr Gloria gyda hi er mwyn iddynt nodi’r holl resymau pam fod Gloria yn teimlo mai'r ysgol dan sylw fyddai orau i'w merch, a hynny o’i chymharu â holl ysgolion y dalgylch. Nodwyd bod gan ferch Gloria anableddau corfforol ac felly ei bod yn hanfodol cael darpariaeth arbennig ar waith yn yr ysgol, a’i bod yn hanfodol hefyd bod annibyniaeth merch Gloria yn cael ei chynnal ar yr un pryd. 
Sicrhaodd Eiriolwr Gloria fod Gloria yn gwybod yn union beth oedd yn digwydd a beth i'w ddisgwyl o'r cyfarfod apeliadau. Sicrhaodd Eiriolwr Gloria fod ganddynt restr yr un o'r holl resymau yr oedden nhw wedi’i nodi ynghylch pam mai’r ysgol dan sylw oedd yn gweddu i'w merch. Sicrhaodd ei Eiriolwr hefyd fod Gloria wedi cael gwybodaeth ysgrifenedig am anghenion ei merch gan weithwyr proffesiynol yn ogystal â'u barn am yr hyn y byddai ei merch ei angen gan yr ysgol newydd. 
Gwnaeth Gloria yr holl waith siarad yn ei chyfarfod apeliadau, ac roedd ei Heiriolwr yno i’w chefnogi, a chafodd ei merch le yn yr ysgol gyfun dan sylw. Mae hi bellach yn ffynnu, ac mae Gloria yn falch iawn ohoni. 
Mae Gloria bellach yn hyfforddi i fod yn Wirfoddolwr Cefnogi Llais a hoffai ddod yn Eiriolwr cyflogedig ei hun.
